ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
ՎԵՐԱԲԵՐՅԱԼ


1. Անհրաժեշտությունը
[bookmark: _Hlk201909873][bookmark: _Hlk198200463]ՀՀ կառավարության որոշման նախագծի ընդունումը պայմանավորված է ուժի մեջ մտած թիվ ՎԴ/13595/05/21 քաղաքացիական գործով, ինչպես նաև թիվ ՎԴ6/0024/05/22  ՎԴ/0145/05/21 և ՎԴ2/0113/05/21 վարչական գործերով վճիռների կատարման անհրաժեշտությամբ:
2. Ընթացիկ իրավիճակը և խնդիրները
[bookmark: _Hlk198541619][bookmark: _Hlk198029694][bookmark: _Hlk198541428]Թիվ ՎԴ2/0113/05/21 վարչական գործով, ըստ հայցի Կարինե Մելքոնյանի ընդդեմ Գեղաքունիքի մարզպետարանի՝ ՀՀ Գեղարքունիքի մարզպետարանի գլխավոր քարտուղարի 2021 թվականի ապրիլի 21-ի հրամանն անվավեր ճանաչելու, որպես հետևանք  Կարինե Մելքոնյանի օգտին գործատուից գանձվում է միջին աշխատավարձը` հարկադիր պարապուրդի ամբողջ ժամանակահատվածի համար, կամ աշխատավարձի տարբերությունը այն ժամանակահատվածի համար, որի ընթացքում աշխատողը կատարում էր նվազ վարձատրվող աշխատանք: Միջին աշխատավարձը հաշվարկվում է աշխատողի միջին օրական աշխատավարձի չափը համապատասխան օրերի քանակով բազմապատկելու միջոցով:
Աշխատողի միջին աշխատավարձը  կազմում է 164,128.17 դրամ:
2021 թվականի ապրիլի 22-ից մինչև 2024 թվականի դեկտեմբերի 11-ը հասանելիք վճարման չափը – 2021թ. ապրիլ ամսվա համար կազմում է 164,128.17:22x7=52,222.60 դրամ, 2021թ. մայիս – 2024թ. նոյեմբեր ամիսների համար կազմում է 164,128.17x43=7,057,511.31 դրամ, 2024թ. դեկտեմբեր ամսվա համար կազմում է 164,128.17:21x8=62,525.02 դրամ, ընդամենը 52,222.60+7,057,511.31+62,525.02=7,172,258.93 դրամ
Աշխատանքում չվերականգնելու դիմաց հատուցում՝ միջին աշխատավարձի տասներկուապատիկի չափը՝  12x164,128.17= 1,969,538.04դրամ
Ընդամենը աշխատավարձը կազմում է՝
7,172,258.93+1,969,538.04=9,141,797 դրամ:      
Նկատի ունենալով, որ Հարկադիր կատարումն ապահովող ծառայության կողմից արգելանք էր դրվել ՀՀ Գեղարքունիքի մարզպետի աշխատակազմի գույքի վրա, մարզպետի աշխատակազմը ստիպված վճարումն իրականացրել է աշխատավարձի հոդվածից, բայց հաշվարկները ցույց են տալիս, որ տարեվերջին ունենալու է աշխատավարձի գծով պակասորդ:
[bookmark: _Hlk198200664]Թիվ ՎԴ6/0024/05/22  վարչական գործով, ըստ հայցի Վահան Վոլոդյայի Վանյանի ընդդեմ Լոռու մարզպետարանի՝ ՀՀ Լոռու մարզպետարանի գլխավոր քարտուղարի 2022 թվականի փետրվարի 11-ի թիվ 120 հրամանն անվավեր ճանաչելու, որպես հետևանք  հայցվոր Վահան Վանյանին ՀՀ Լոռու մարզպետարանի քաղաքաշինության վարչության տրանսպորտի և ճանապարհաշինության բաժնի գլխավոր մասնագետի պաշտոնում վերականգնելու և Լոռու մարզպետարանից հօգուտ Վահան Վանյանի հարկադիր պարապուրդի ամբողջ ժամանակահատվածի համար նրա միջին աշխատավարձը բռնագանձելու պահանջների մասին, ՀՀ վճռաբեկ դատարանի 16.10.2024թ. որոշմամբ ՀՀ Լոռու մարզպետի աշխատակազմի վճռաբեկ բողոքը մերժվել է, վճիռը օրինական ուժի մեջ է մտել 16.10.2024թ., որով մասնավորապես պարտավորեցվել է ՀՀ Լոռու մարզպետի աշխատակազմին՝ վճարել հարկադիր պարապուրդի ժամանակահատվածի ամբողջ գումարը: Վահան Վանյանը մարզպետարանի աշխատակազմի քաղաքաշինության վարչության տրանսպորտի և ճանապարհաշինության բաժնի գլխավոր մասնագետի պաշտոնից  ազատվել է 2022 թվականի փետրվարի 14-ին՝ ՀՀ Լոռու մարզպետարանի գլխավոր քարտուղարի 2022 թվականի փետրվարի 11-ի թիվ 120 հրամանով։ Հարկադիր պարապուրդի գումար պետք է վճարել  2021թ. փետրվարի 14-ից մինչև  2024թ. հոկտեմբերի 16-ը ընկած ժամանակահատվածի համար: Վահան Վանյանի միջին ամսական աշխատավարձը կազմում է 397131 դրամ, ընդհանուր հարկադիր պարապուրդի գումարը վերը նշված ժամանակաշրջանի համար կազմում է 12736.7 հազ. դրամ:
[bookmark: _Hlk198030355][bookmark: _Hlk198030430]			Թիվ ՎԴ/13595/05/21 քաղաքացիական գործն ըստ հայցի Հայկանուշ Մարգարյանի ընդդեմ ՀՀ Լոռու մարզպետարանի` ՀՀ Լոռու մարզպետի՝ 28.10.2021թ. թիվ 648-Ա որոշումն անվավեր ճանաչելու, որպես հետևանք նախկին աշխատանքում վերականգնելու և հարկադիր պարապուրդի ժամանակահատվածի համար միջին աշխատավարձի գումարը բռնագանձելու պահանջների մասին, ՀՀ վճռաբեկ դատարանի 02.11.2023թ. որոշմամբ ՀՀ Լոռու մարզպետի աշխատակազմի վճռաբեկ բողոքը մերժվել է, վճիռը օրինական ուժի մեջ է մտել, որով մասնավորապես պարտավորեցվել է ՀՀ Լոռու մարզպետի աշխատակազմին՝ վճարել Հայկանուշ Մարգարյանին հարկադիր պարապուրդի ժամանակահատվածի գումարը և փաստաբանական ծառայության խելամիտ վարձատրության գումարը: Համաձայն դատական ակտի պետք է վճարել նաև 40.0 հազ. դրամ պետական տուրք: Գումարի բռնագանձման համար   Հայկանուշ  Մարգարյանը դիմել է հարկադիր կատարումն ապահովող  ծառայություն, համաձայն որի ՀՀ Լոռու մարզպետի աշխատակազմից պետք է բռնագանձել նաև դատական ակտերի կատարման  ծառայության ծախսերի գումար: Հ. Մարգարյանը «Լոռու մարզային արյան փոխներարկման կայան» ՓԲԸ-ի տնօրենի պաշտոնից ազատվել է  2021 թվականի հոկտեմբերի 28-ին՝ ՀՀ Լոռու մարզպետի  28.10.2021թ. թիվ 648-Ա որոշմամբ,  նրան  պետք է վճարել հարկադիր պարապուրդի գումար 2021 թվականի հոկտեմբերի 28-ից մինչև 2023 թվականի հուլիսի 14-ը ընկած ժամանակահատվածի համար, քանի որ «Լոռու մարզային արյան փոխներարկման կայան» ՓԲԸ-ի գործունեության դադարեցումը պետական գրանցում է ստացել 14.07.2023թ., որից հետո այն վերակազմակերպվել է և մտել «Պրոֆեսոր Ռ. Օ. Յոլյանի անվան արյունաբանական կենտրոն» ՓԲԸ-ի կազմի մեջ: Հայկանուշ Մարգարյանի միջին աշխատավարձը կազմում է  313.7 հազ.  դրամ, նրան վերը նշված ժամանակաշրջանի հարկադիր պարապուրդի համար պետք է վճարել գումար՝ 7,933.4 հազ. դրամ,  փաստաբանական ծառայության խելամիտ վարձատրության գումար՝ 200.0 հազ. դրամ: Միաժամանակ պետք է վճարել պետական տուրք՝ 40.0 հազ. դրամ և ՀԱՀԿ 5 տոկոս՝ 396.7 հազ. դրամ: Ընդհանուր ծախսը Հայկուշ Մարգարյանի գործով կազմում է 8,570.1 հազ. դրամ՝ ներառյալ կատարողական գործողության ծախսերը:
[bookmark: _Hlk198030920][bookmark: _Hlk198029888][bookmark: _Hlk198030458]		Թիվ ՎԴ6/0145/05/21  վարչական գործով, ըստ հայցի Վալերի Խաչատրյանի ընդդեմ Լոռու մարզպետարանի՝ ՀՀ Լոռու մարզպետի 2021 թվականի հուլիսի 02-ի թիվ 333-Ա որոշումն  անվավեր ճանաչելու, որպես հետևանք  հայցվոր Վալերի Խաչատրյանին նախկին աշխատանքում վերականգնելու և Լոռու մարզպետարանից հօգուտ Վալերի Խաչատրյանի հարկադիր պարապուրդի ամբողջ ժամանակահատվածի համար նրա միջին աշխատավարձը բռնագանձելու պահանջների մասին: Վալերի Խաչատրյանի միջին ամսական աշխատավարձը կազմում է 597.1 հազ. դրամ, ընդհանուր հարկադիր պարապուրդի գումարը վերը նշված ժամանակաշրջանի համար կազմում է 5,743.7 հազ. դրամ:    
Միաժամանակ պետք է վճարել ներկայացուցչական վճար՝ 250.0 հազ. դրամ: Ընդհանուր ծախսը Վալերի Խաչատրյանի գործով կազմում է 5,993.7 հազ. դրամ:
[bookmark: _Hlk198030559]		       Վերը նշված չորս գործերով ընդամենը պահանջվում է 36,442.3 հազ. դրամ:	
[bookmark: _Hlk198541274]Նախագծով առաջարկվում է ՀՀ 2025 թվականի պետական բյուջեով ՀՀ տարածքային կառավարման և ենթակառուցվածքների նախարարությանը պատկանող 1212 «Տարածքային զարգացում» ծրագրի 32001 «ՀՀ մարզերում առաջնահերթ լուծում պահանջող անհետաձգելի ծրագրերի իրականացում» միջոցառումից վերաբաշխել  27,300․5 հազ. դրամ՝ 1030 «ՀՀ Լոռու  մարզում տարածքային պետական կառավարում» ծրագրի 11001 «ՀՀ Լոռու մարզպետի աշխատակազմի կողմից տարածքային պետական կառավարման ապահովում»  միջոցառման կատարումը ապահովելու նպատակով, իսկ 9,141.8 հազ. դրամ՝ 1025 «ՀՀ Գեղարքունիքի մարզում տարածքային պետական կառավարում» ծրագրի 11001 «ՀՀ Գեղարքունիքի  մարզպետի աշխատակազմի կողմից տարածքային պետական կառավարման ապահովում»  միջոցառման կատարումը ապահովելու նպատակով։ Նվազեցման արդյունքում ՀՀ պետական բյուջեի հաշվին նշված գումարի չափով հիշյալ միջոցառման ֆինանսական միջոցների վերականգնման անհրաժեշտություն չի առաջանա։
3. Կարգավորման նպատակը և բնույթը
 ՀՀ կառավարության որոշման սույն նախագծի ընդունմամբ հարկադիր պարապուրդի դիմաց փոխհատուցում կտրամադրվի Հայկանուշ Մարգարյանին՝ թիվ ՎԴ/13595/05/21 քաղաքացիական գործով, Վալերի Խաչատրյանին՝ Թիվ ՎԴ6/0145/05/21  և Վահան Վանյանին՝ թիվ ՎԴ6/0024/05/22  վարչական գործերով, ինչպես նաև ՀՀ Գեղարքունիքի մարզպետի աշխատակազմին:
4.   Նախագծի մշակման գործընթացում  ներգրավված ինստիտուտները և անձիք
	ՀՀ տարածքային կառավարման և ենթակառուցվածքների նախարարություն, ՀՀ Լոռու մարզպետի աշխատակազմ, ՀՀ Գեղարքունիքի մարզպետի աշխատակազմ։
5. Ակնկալվող արդյունքը
Թիվ ՎԴ/13595/05/21 քաղաքացիական գործով ուժի մեջ մտած վճռի, ինչպես նաև թիվ ՎԴ6/0024/05/21 և ՎԴ6/0024/05/22  ՎԴ/0145/05/21 և ՎԴ2/0113/05/21 վարչական գործերով ուժի մեջ մտած վճիռների կատարում, ՀՀ Գեղարքունիքի մարզպետի աշխատակազմին փոխհատուցում: 
6.	 ՀՀ կառավարության  որոշման ընդունման կապակցությամբ այլ նորմատիվ իրավական ակտերի ընդունման անհրաժեշտության մասին
Հայաստանի Հանրապետության կառավարության սույն որոշման նախագծի ընդունումը նոր իրավական ակտեր ընդունելու կամ գործող իրավական ակտերում փոփոխություններ կատարելու անհրաժեշտություն չի առաջացնում:
7. Կապը ռազմավարական փաստաթղթերի հետ 
Հայաստանի Հանրապետության կառավարության սույն որոշման նախագծի ընդունումը ռազմավարական փաստաթղթերի հետ առնչություն չունի:


